
Gloppen folkebibliotek om året 2023: 

Markant auke i bruk av biblioteket 

Både utlånstal og besøkstal er aukande. Samla utlånstal på er 48 515, noko som er ein auke på 14 % i 

høve til 2022. Størst er auken i utlån av barnebøker, som no utgjer om lag 2/3 av det totale utlånet. 

Besøkstala syner også svært tydeleg auke til omlag 50.000 i 2023, frå 38.300 besøkande året før.  

 

Desse tala syner at satsinga på meirope bibliotek og fornying av biblioteklokalet har gitt konkrete 

resultat. 2023 var det første heile året med meirope bibliotek med tilgang 7-23, alle dagar – for dei 

som skriv avtale om tilgang. Eit jamnt høgt fokus på lesing og bruk av bøker frå skular og barnehagar 

merkast også.  Den hyppige bruken krev jamnlege nykjøp og supplering for å ha eit aktuelt og 

relevant tilbod, og imøtekome etterspurnaden. 

 

Biblioteket var stengt for publikum i to veker på etterjulsvinteren, for overgang til ny utlånsteknologi 

(RFID). Etter dette fungerer sjølbetjent utlån og innlevering godt.  

 

Gjennom året har biblioteket hatt fleire forfattarbesøk, alle finansiert med eksterne midlar og 

samarbeid med andre: Anders Røyneberg, Brynjulf Jung Tjønn, Randi Fuglehaug, Kristian K. Starheim, 

Ottar Fyllingsnes. Biblioteket har organisert og gjennomført turnear i alle barneskulane, med Randi 

Fuglehaug, Jill Moursund og Maria Parr.  

 

Hausten 2023 vart det starta nye tilbod:  

- “Shared Reading". Prosjekt med midlar frå Nasjonalbiblioteket til utprøving av denne metoden for 

nærlesing av litteratur i fellesskap, med til saman ni samlingar.  

- “Mobilhjelp». I lag med Seniornett Gloppen og Gloppen Frivilligsentral starta biblioteket opp ein 

prøveperiode med dette tilbodet. 

 

Avtala om sal av bibliotektenester til Firda vidaregåande skule vart reforhandla og justert grunna 

lågare elevtal. Andre viktige samarbeidspartar gjennom året: Gloppen Mållag, Hageselskapet 

Gloppen, Seniornett, Gloppen frivilligsentral,  Gloppen musikkfest; Gloppen kulturskule. 

 

Statistikk  

Utlån av fysiske bøker, teikneseriar, blad, lydbøker og filmar: 46.170  

Til samanlikning lånte ein ut 41.537 fysiske medier i 2022.  

Utlån av digitale bøker og lydbøker i appen BookBites: 2.345 (151% auke) 

Totalt utlån i 2023: : 48.515  

 

«Meirope bibliotek»-avtaler (dvs bibliotekkortet som nøkkel): 798 

SommarLes-deltakarar: 315 

Besøkande i 2023: ca 50.000 



 
Eit utval av dei mest lånte bøkene og blada i 2023 

Mest utlånte bøker for barn 
1. Tanntrøbbel / Anna R. Folkestad (Leseland)  
2. Visste du at..? Taco / Anna R. Folkestad (Leseland)  
3. Visste du at..? Godteri / Anna R. Folkestad (Leseland)  
4. Visste du at..? Sushi / Anna R. Folkestad (Leseland)  
5. Den krokete mannen / Russel Punter (Leseland)  

Mest utlånte bøker for vaksne  
1. Atlas : historien om Pa Salt / Lucinda Riley 
2. Abida Raja : frihetens øyeblikk / Håkon F. Høydal 
3. Løpe ulv / Kerstin Ekman 
4. De uverdige / Roy Jacobsen 
5. Forræderen / Jørn Lier Horst 

  
 

 


